
Nafarroan 100.000 eskola ume baino gehiago daude, lehen aldiz
103.013 ikasleak honela daude banatuta: sare publikoan %65,63 (67.605) eta itunpeko ikastetxeetan %34,37 (35.408)
2009ko urriak 14, asteazkena.  Unibertsitatez kanpoko ikastetxeetan 103.013 ikasle matrikulatu dira 2009-2010 ikasturtean. Lehen aldiz, 100.000 baino gehiago dira Nafarroan. 2008-2009 ikasturtearen amaieran 99.532 ikasle zeuden matrikulatuta; beraz, ikasturte berrian 3.481 ikasle gehiago daude, %3,5 gehiago, gutxi gorabehera.

Ikasle horien guztien erdia baino gehiago Haur Hezkuntzan eta Lehen Hezkuntzan dago: 25.492 Haur Hezkuntzan eta 38.296 Lehen Hezkuntzan, hain zuzen. Derrigorrezko Bigarren Hezkuntzan 23.653 ikasle daude, Batxilergoan 7.852, Lanbide Heziketako erdi mailako zikloan 3.447 eta goi mailako zikloan 3.274. Heziketa berezian 495 ikasle daude matrikulatuta.

Ikasleen %65,63 (67.605 ikasle) sare publikoan dago eta %34,37 (35.408 ikasle) itunpeko ikastetxeetan.

Unibertsitatez kanpoko ikasleen %61,92 (63.788 ikasle) Haur Hezkuntzan eta Lehen Hezkuntzan dago: 42.194 ikasle ikastetxe publikoetan eta 21.594 ikasle itunpeko ikastetxeetan. Derrigorrezko Bigarren Hezkuntzan unibertsitatez kanpoko ikasleen %23,45 dago matrikulatuta: 14.822 ikasle ikastetxe publikoetan eta 9.335 ikasle itunpeko ikastetxeetan. 


Derrigorrezko Hezkuntzaren ondoko ikasketei dagokienez, Lanbide Heziketako eta Batxilergoko matrikulak orekatuta daude. Lanbide Heziketan gero eta ikasle gehiago daude: gauden ikasturtean, matrikulatutako ikasle kopuruak %8 egin du gora. Batxilergoan 7.852 ikasle matrikulatu dira (unibertsitatez kanpoko ikasleen %7,62): 5.112 institutuetan eta 2.740 itunpeko ikastetxeetan. Lanbide Heziketan ikasleen %6,52 matrikulatu da: gehienak, 5.182 gazte, ikastetxe publikoetan, eta 1.539 itunpeko ikastetxeetan.
Matrikulatutako ikasleak, hizkuntza ereduaren arabera

Hizkuntza ereduen arabera, ikasleak honela daude banatuta: G ereduan (gaztelaniazkoan) 46.784 ikasle daude, hau da, ikasle guztien %52,51; A ereduan (euskara irakasgai gisa ematen duten ikastetxeetan) 16.668 ikasle daude, ikasle guztien %18,71 alegia. 


Gauden ikasturtean, ikastetxe publikoetan hiru urteko 4.188 haur matrikulatu dituzte; horietatik 853, hau da, adin horretako ikasleen %20,37, hizkuntzen tratamendua integratua den ikastetxeetan daude.

B ereduan (eskolen %40 euskaraz eta %60 gaztelaniaz ematen da, gutxi gorabehera) 125 ikasle daude, hau da, ikasleen %0,12. Azkenik, D ereduan 22.616 ikasle daude, ikasleriaren %21,95 alegia.
Beste herrialde batzuetako ikasleak

Hezkuntza sisteman, ikasleen nazionalitatea Erregistro Zibilean edo familia liburuan agertzen dena da. Adingabeen nazionalitatea gurasoek aukeratzen dute. Familia liburuaren arabera haurra estatu espainiarrean jaioa izateak ez du esan nahi automatikoki nazionalitate espainiarra izango duenik. Alde horretatik, haurra estatu espainiarrean jaioa bada eta urte bete badarama estatuan bizitzen, nazionalitate espainiarra hartzeko eskubidea dauka, baina Erregistro Zibilean eskatu beharra dago. Gauzak horrela, gauden ikasturtean atzerriko 10.899 ikasle daude; joan den ikasturtean 9.672 zeuden. 

Ikastetxeak

Nafarroan, 2009-2010 ikasturterako unibertsitatez kanpoko 311 ikastetxe daude: 241 publiko, 68 itunpeko eta bi pribatu. Unibertsitatez kanpoko hezkuntza sare publikoan ikastetxeen %76,74 dago; gainerakoan %23,26. 


Datu orokorrak banakatuz gero, ikusiko dugu Haur Hezkuntzako eta Lehen Hezkuntzako 172 ikastetxe publiko daudela; horietatik 11 ikastetxek DBHko lehen zikloa emateko baimena daukate. Heziketa Bereziari dagokionez, bi ikastetxe publiko daude. Bestalde, Nafarroan daude Derrigorrezko Bigarren Hezkuntzako 14 institutu, Bigarren Hezkuntzako 37 institutu, Goi Mailako Lanbide Heziketako lau zentro integratu, Helduen Hezkuntzako hiru ikastetxe publiko, bi Arte Eskola eta hiru Hizkuntza Eskola Ofizial. Ikasketa espezializatuko zentro publikoei dagokienez, bi kontserbatorio, dantza eskola bat eta helduei euskara irakasteko eskola bat daude.

Hezkuntza Ikuskaritzaren arabera, 2009-2010 ikasturtean guztira 5.235 ikasgela daude: 3.801 sare publikoan eta 1.434 itunpeko ikastetxeetan. Aurreko ikasturtean 5.108 ikasgela zeuden, orain baino %2,5 gutxiago.
Eskola garraioa

Aipatu maila horietako 11.415 ikaslek garraioa behar dute eta Hezkuntza departamentuak 158 ibilbide antolatu ditu. Horretarako, 260 autobus eta bost taxi kontratatu dituzte.

Gastua, guztira 11.247.105,29 eurokoa izango da, eta diru-laguntzak 966.112,99 eurokoak. Aurreko ikasturtean 10.827 ikaslek jaso zituzten garraiorako banako laguntzak.
Giza baliabideak

Gauden ikasturtean, 2008-2009 ikasturtearekin alderatuta, 235 irakasle gehiago daude, guztira 7.633. Irakasle beharraren %80,83 (iaz %75) funtzionarioekin bete da (6.170 irakasle) eta %19,7 (iaz %25) kontratudun langileekin (1.463 irakasle). 


Irakasle kopuru horri gehitzen badiogu itunpeko ikastetxeena (2.338 irakasle), Nafarroan guztira 9.971 irakasle daude. 

Irakasleen kidegoan sartzeko 2009ko oposizioen deialdia eta emaitza

Ekaineko oposizioetan 600 irakaslerentzako lekua eskaini zuten, hainbat espezialitaterako. Horietatik 599 eman zituzten, euskarazko musikako irakasle baten plaza hutsik geratu baitzen. 


Oposizioak egiteko 3.253 lagunek eman zuten izena eta azkenean 2.242 (%68,92) aurkeztu ziren. Proba selektiboa 1.348 lagunek (%60,12) gainditu zuten : horietatik 599 lagunek (%26,72) plaza lortu zuten eta 749 kontratatzeko lehentasun zerrendan sartu zituzten.

